
Министерството за информатичко општество и државна 

администрација ја презема од УСАИД поддршката за кол-

центрите 

 

 
На 20 јуни, Проектот на УСАИД за основно образование (PEP) и 
Министерството за информатичко општество и државна 
администрација потпишаа договор за преземање на работењето на 
Центарот за техничка поддршка од страна на Министерството, што 
обезбедува поддршка за образовните програми и за оперативните 
системи инсталирани во компјутерите во основните училишта во 
Македонија. Кол-ццентарот беше основан од Проектот на УСАИД за 
основно образование во октомври 2010 година. УСАИД ќе престане да 
го финансира работењето на системот во јули 2011 година.  
 
„Компјутеризацијата на основните училишта има за цел да го 
модернизира образованието во Македонија.  Но, истото бара и 
одржување“. – коментираше Небојша Мојсоски, Директор на Проектот 
за основни образование. „Среќни сме што нашиот партнер, 
Министерството за информатичко општество и државна 
администрација ќе обезбеди одржливост на системот и континуирана 
поддршка за македонските наставници кои се соочуваат со технички 
проблеми при користењето на хардверот во нивните училишта“.  
 
Целта на Центарот е да помогне при решавањето на техничките 
проблеми со кои се соочуваат наставниците, или преку телефон или 
преку интернет системот за е-билет. Проблемите за кои е известено во 
Центарот ќе бидат проверувани од стручни лица во областа на 
информатичката технологија, кои ќе треба да обезбедат и најсоодветно 
решение. Ова ќе ја елиминира потребата од испраќање на 
специјалисти од Министерството на локации каде нема вистинска 
потреба од нивно присуство.  Со овој договор, Министерството ќе биде 
одговорно за зајакнување на комуникацијата меѓу училиштата и 
техничката поддршка што ја обезбедува Министерството.  
 
БЕЛЕШКА ДО УРЕДНИЦИТЕ:     
Проектот на УСАИД за основно образование работи со сите државни основни 
училишта и електро-техничките средни училишта, како и со избран гимназии во 
Македонија, со цел да го подобри квалитетот на наставата и да ги унапреди 
вештините за вработување на учениците.  Глобалната цел на Програмата на 
УСАИД за образование е да се зајакне образованието во Македонија и да се 



поддржат напорите за децентрализација во процесот на пристапување на 
Македонија кон Европската унија.   
 

Американскиот народ, преку УСАИД, има инвестирано над 500 милиони 
долари во Македонија, започнувајќи уште од 1993 година. УСАИД имплементира 
проекти кои креираат работни места, ја намалуваат корупцијата и ги 
подготвуваат македонските студенти да станат успешна работна сила. Овие 
иницијативи го подобруваат квалитетот на живот и ја поддржуваат транзицијата 
на Македонија кон стабилна и просперитетна демократија. УСАИД обезбедува 

економска и хуманитарна помош во преку 100 земји во светот. За повеќе 
информации, ве молиме посетете ја веб страницата 
http://macedonia.usaid.gov.  
 


